
Dán le Máirín Uí Chonghaile 

T
á mise i mo chónaí ar an gCloch Mhór i 
gceantar Bhaile na hAbhann. Faoi láthair, tá 
mé ag déanamh cúrsa BA in Ollscoil na 

hÉireann Gaillimh. Bhí suim i gcónaí agam san 
scríbhneoireacht ach bhí drogall orm bualadh faoi 
agus nuair a thosaigh mé ag an Ollscoil, bhí orm 
roinnt mhaith aistí a scríobh agus spreag sé seo mé 
a dhul i dtreo na scríbhneoireachta. 

Rinne mé ceardlann scríbhneoireachta le Jackie 
Mac Donncha a bhí eagraithe ag Pléaráca i 
mbliana. Thug sé seo an-chúnamh dom. Tá súil 
agam gearrscéal a scríobh amach anseo agus faoi 
láthair tá mé ag léamh roinnt leabhar agus 
deireann daoine liom go bhfuil sé seo go maith le 
smaointe agus inspioráid a fháil. 

Cloch mhór 

Cloch mhór mo bhaile dhúchais 

Radhairc is deise ar an domhan 

Tá mé ann ar feadh na síoraíochta 

Ní bheinn ag iarraidh imeacht as go brach 

Is de réir an tseanchais 

Tháinig Colm Cille i mbád cloiche ann 

Tá lorg a láimh le feiceáil 

Ag gach uile mac muirneach 

Tá an fharraige ghorm mórthimpeall 

Agus glór na dtonnta ag cloisteáil 

Ag féachaint siar ó dheas 

Tá cuairteoirí ag triall ar Árainn 

Ag siúl liom cois cladaigh 

Tá glór na n-éin dom bhodhrú 

Ardaíonn agus íslíonn a n-glór 

An t-iasc ag preabadh gan stró 

Ag breathnú amach san fhuinneog 

Tá báidín beag ag luascadh 

Scíth a thógáil ag na hiascairí 

I lár an oileáin 

Tá scáile na dtithe san uisce 

Báisteach a deireadh na Seandream 

Beanna beola i ngar dúinn 

Amach liom ag siúlóid 

Ag siúl síos thar an droichead 

Bhuail tart an bháis mé 

Fíor uisce a d'ól mé 

Is mé ag slabáil liom sa tobar 

Dul siar ar bhóithrín na smaointe 

Tá mé sásta gurbh ann a d'fhan mé 

Tá plota le fáil san reilig agam 

ln íochtar na gcloch móire. 

